
संख्या का०आ० 85/ ह०अ० 25/2008/धा० 92/2025. - हरियाणा पुलिस अधिनियम, 2007 (2008 का 25) की धारा 92

उप-धारा (1) के साथ पठित भारत के संविधान के अनुच्छेद 309 के परन्तुक के अधीन प्रदत्त शक्तियों का प्रयोग करते
हुए, हरियाणा के राज्यपाल, इसके द्वारा, पजाब पुलिस नियम, 1934, हरियाणा राज्यार्थ, को आगे संशोधित करने के लिए
निम्नलिखित नियम बनाते हैं, अर्थात्ः-

1.

2.

(1) ये नियम पंजाब पुलिस (हरियाणा संशोधन) नियम, 2025 कहे जा सकते है।

(2) ये राजपत्र में इनके प्रकाशन की तिथि से लागू होंगे।

पंजाब पुलिस नियम, 1934 में, नियम 12.16 में,

(i) उप-नियम (8) के स्थान पर, निम्नलिखित उप-नियम प्रतिस्थापित किया जाएगा, अर्थात्ः-

(ii)

"(8) ज्ञान परीक्षा (97%) वेटेज :- हरियाणा कर्मचारी चयन आयोग, उन उम्मीदवारों में से प्रत्येक प्रवर्ग के लिए
विज्ञापित पदों की संख्या के दस गुना के बराबर उम्मीदवारों को चयनित सूची में रखेगा, जिन्होंने अपनी
शारीरिक माप परीक्षा और शारीरिक जाँच परीक्षा को अर्हक किया है, ताकि वे आगे ज्ञान परीक्षा में उपस्थित हो

सकें। ज्ञान परीक्षा की विस्तृत प्रकिया निम्नानुसार होगी:-

(क) सभी उम्मीदवारों को सतानवे प्रतिशत (97%) वेटेज की ज्ञान परीक्षा देनी होगी, जिसमें वस्तुनिष्ठ प्रश्न,
बहुविकल्प प्रश्न शामिल होंगे। प्रत्येक प्रश्न के अंक समान होंगे;

(ख) परीक्षा का माध्यम द्विभाषिक अर्थात् हिन्दी /  अंग्रेजी, होगा सिवाय जहां उम्मीदवारों के हिंदी / अग्रेजी भाषा
ज्ञान का परीक्षण किया जाना है;

(ग) परीक्षा पत्र में सामान्य अध्ययन, सामान्य विज्ञान, सामयिकी, सामान्य तर्क, बौद्धिक क्षमता, संख्यात्मक
योग्यता, कृषि, पशुपालन, अन्य संबंधित क्षेत्र / ट्रेड इत्यादि के प्रश्न होंगे। कम्पूयटर के बेसिक ज्ञान से
सम्बन्धित कम से कम दस प्रतिशत (10%) प्रश्न तथा हरियाणा के बारे में बेसिक ज्ञान से संबंधित कम
से कम बीस प्रतिशत (20%) प्रश्न होंगे। प्रश्नों का मानक सिपाही के पद के लिए 10+2 परीक्षा और

उप निरीक्षक के पद के लिये स्नातक उत्तीर्ण शिक्षित व्यक्ति की अनुमानित योग्यता जैसा होगा;

(घ) सामान्य प्रवर्ग के पद के लिए चयन हेतु विचार किये जाने के लिये, उम्मीदवार को ज्ञान परीक्षण में

न्यूनतम पचास प्रतिशत (50%) अंक प्राप्त करने होंगे। आरक्षित प्रवर्ग के पद (चाहे ऊर्ध्वाधर या क्षैतिज)
के लिए विचारण के मामलें में उम्मीदवार को दस प्रतिशत (10%) की छूट मिलेगी अर्थात् ऐसे
उम्मीदवारों के लिए न्यूनतम कट ऑफ चालीस प्रतिशत (40%) होगी।";

उप-नियम (10) के स्थान पर, निम्नलिखित उप-नियम प्रतिस्थापित किया जायेगा, अर्थात्ः-

"(10) अतिरिक्त वेटेज (अधिकतम 03 अंक). - राष्ट्रीय कैडेट कौर का ए, बी या सी स्तर का प्रमाणपत्र रखने

वाले उम्मीदवार को क्रमशः 01, 02 तथा 03 अंक मिलेंगे (सिपाही तथा उप निरीक्षक के लिए)।" ।

डा० सुमिता मिश्रा,
अतिरिक्त मुख्य सचिव, हरियाणा सरकार,

गृह विभाग ।




